
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի ԹԻՎ 1535-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ ֆինանսների նախարարությունը Ձեր՝ ս.թ. սեպտեմբերի 26-ի N ՊՆ/510/10503-2024  գրությամբ ներկայացված «Հայաստանի Հանրապետության կառավարության 2018 թվականի դեկտեմբերի 27-ի N 1535-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով նախատեսվում է զինվորական ծառայության ընթացքում, որպես բնակարանային պայմանների բարելավման կարիք ունեցող, սահմանված կարգով 2018 թվականի դեկտեմբերի 1-ի դրությամբ հաշվառված, սակայն զինվորական ծառայության ընթացքում սեփականության իրավունքով անհատույց բնակարան չստացած և առողջության կամ տարիքի կամ երկարամյա ծառայության զինվորական կենսաթոշակի անցնելու կապակցությամբ զինվորական ծառայությունից սահմանված կարգով արձակված նախկին զինծառայողների ընտանիքների բնակարանային խնդիրների լուծմանն աջակցելու համար ՀՀ պաշտպանության նախարարությանը (այսուհետ՝ Նախարարություն) 2018 թվականին հատկացված միջոցներն (5,705.0 մլն դրամ) օգտագործելու նպատակով գանձապետարանում Նախարարության անվամբ բացված արտաբյուջետային ավանդային հաշվից վճարահաշվարկային սպասարկում կատարելու նախատեսված ժամկետն երկարաձգել՝ սահմանելով մինչև 2026 թվականի դեկտեմբերի 1-ը:
Այդ կապակցությամբ հայտնում ենք, որ Նախագծի վերաբերյալ առարկություններ չունենք՝ պայմանով, որ բնակարանային խնդիրների լուծման նպատակով տրվող աջակցությունը տրամադրվի ՀՀ կառավարության 2018 թվականի դեկտեմբերի 27-ի  N 1536 որոշման 2-րդ կետով նախատեսված շահառուներին և վերոնշյալ հաշվին առկա միջոցների շրջանակում, որի չափը 07.10.2024թ. դրությամբ կազմում է 806.1 մլն դրամ:
	



















Ընդունվել է ի գիտություն։




